
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2205 21-06-2024 - ൽ മറുപടിയ്ക്

തിരുവനന്തപുരം മെഡിക്കല്‍ കോളേജിന്റെ വികസനം

ചോദ്യം ഉത്തരം

ശ്രീ ഡി കെ മുരളി
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ) നിലവിലെ സര്‍ക്കാര്‍
അധികാരത്തില്‍

വന്നതിനുശേഷം

തിരുവനന്തപുരം മെഡിക്കല്‍
കോളേജില്‍ നടപ്പാക്കിയിട്ടുള്ള
പ്രധാന അടിസ്ഥാന

സൗകര്യ വികസന
പദ്ധതികള്‍ എന്തെല്ലാമെന്നും
അതിനുവേണ്ടി ചെലവാക്കിയ
തുക എത്രയാണെന്നും
വിശദമാക്കാമോ;

(എ) നിലവിലെ സര്‍ക്കാര്‍ അധികാരത്തില്‍ വന്നതിനുശേഷം തിരുവനന്തപുരം
മെഡിക്കല്‍ കോളേജില്‍ നടപ്പാക്കിയിട്ടുള്ള പ്രധാന അടിസ്ഥാന സൗകര്യ
വികസന പദ്ധതികള്‍ ചുവടെ ചേര്‍ക്കുന്നു.

തിരുവനന്തപുരം മെഡിക്കല്‍ കോളേജിന്റെ സമഗ്ര വികസനത്തിനായി മാസ്റ്റര്‍
പ്ലാന്‍ പദ്ധതി നടപ്പിലാക്കുന്നതിനായി സര്‍ക്കാര്‍ 717.29 കോടി രൂപയുടെ
ഭരണാനുമതി ലഭ്യമാക്കിയിട്ടുണ്ട്. ആയതിന്റെ ഒന്നാം ഘട്ടം 33 കോടി രൂപ
ചെലവില്‍ പൂര്‍ത്തീകരിച്ചു. രണ്ടാംഘട്ട നിര്‍മ്മാണ പ്രവര്‍ത്തനങ്ങള്‍ പുരോഗമിച്ചു
വരുന്നു.

സേവന ഗുണനിലവാരം മെച്ചപ്പെടുത്തുന്നതിനായി എമര്‍ജന്‍സി മെഡിസിന്‍
വിഭാഗത്തിന് കീഴില്‍ Quality Improvement Initiative എന്ന പദ്ധതി
രൂപീകരിച്ചിട്ടുണ്ട്.

തിരുവനന്തപുരം മെഡിക്കല്‍ കോളേജില്‍ ഐസൊലേഷന്‍ ബ്ലോക്ക്
നിര്‍മ്മിക്കുന്നതിനായി 34 കോടി രൂപയുടെ ഭരണാനുമതി നല്‍കിയിട്ടുണ്ട്.

മെഡിക്കല്‍ കോളേജ് ആശുപത്രി ജനസൗഹൃദമാക്കുന്നതിന്റെ ഭാഗമായി ഇ-
ഹെല്‍ത്ത് സംവിധാനം എല്ലാ വിഭാഗങ്ങളിലേക്കും വ്യാപിപ്പിച്ചു.

ന്യൂക്ലിയാര്‍ മെഡിസിന്‍ വിഭാഗത്തില്‍ PET-CT Scanner സ്ഥാപിക്കുന്നതിനായി

15 കോടി രൂപയുടെ ഭരണാനുമതി നല്‍കിയിട്ടുണ്ട്. ആയത്
സ്ഥാപിക്കുന്നതിനുള്ള പ്രവര്‍ത്തി അന്തിമ ഘട്ടത്തിലാണ്.

SPECTസ്കാനർ പ്രവർത്തന സജ്ജമാകുന്നതിനുള്ള നടപടികൾ പുരോഗമിച്ചു
വരുന്നു

ന്യൂറോളജി വിഭാഗത്തില്‍ ആധുനിക സൗകര്യങ്ങളോടു കൂടിയ സ്ട്രോക്ക്
ഐ.സി.യു 0.97 കോടി ചെലവിൽ സ്ഥാപിച്ചു.

മസ്തിഷ്കവുമായി ബന്ധപ്പെട്ട രോഗങ്ങളുടെ കൃത്യമായ നിർണ്ണയത്തിന് 4.4 കോടി
രൂപ ചെലവിൽ സി.റ്റി ആന്‍ജിയോഗ്രാം ഉപകരണം പ്രവർത്തനക്ഷമമാക്കി.

ന്യൂറോളജി വിഭാഗത്തിൽ 5.15 കോടി ചെലവിൽ ന്യൂറോളജി കാത്ത് ലാബ്
സ്ഥാപിച്ചു.

NPPMBI സ്കീം മുഖേന കേന്ദ്രസംസ്ഥാന വിഹിതം ഉപയോഗിച്ച് ബേണ്‍സ്
യൂണിറ്റ് സ്ഥാപിച്ചു.

പീഡിയാട്രിക് വിഭാഗത്തില്‍ ശ്വാസകോശ രോഗങ്ങൾക്ക് ചികിത്സ
ലഭ്യമാക്കുന്നതിന് 12 കിടക്കകളുള്ള Semi ICU സജ്ജമാക്കി.

കുട്ടികള്‍ക്ക് ജനിതക രോഗങ്ങൾ ഗർഭസ്ഥാവസ്ഥയിൽ കണ്ടെത്തുന്നതിനുള്ള
ശ്രദ്ധ പദ്ധതി നടപ്പിലാക്കി.

കുട്ടികള്‍ക്ക് ജന്മനായുളള ഗുരുതര ഹൃദയവൈകല്യത്തിനുള്ള ശസ്ത്രക്രീയകള്‍
ഹൃദ്യം പദ്ധതി വഴി സൗജന്യമായി എസ്.എ.റ്റി ആശുപത്രിയില്‍ ചെയ്തുവരുന്നു.

ഹീമോഫീലിയ ബാധിച്ച കുട്ടികൾക്ക് വേണ്ടി Comprehensive Hemophilia
Centre സജ്ജമാക്കുകയും ചികിത്സ ലഭ്യമാക്കുകയും ചെയ്യുന്നു.

എസ്.എം.എ അസുഖ ബാധിതരായ കുട്ടികളുടെ സമഗ്ര പരിചരണത്തിനായി

എസ്.എം.എ ക്ലിനിക്ക് ആരംഭിച്ചു.

എസ്.എ.റ്റി ആശുപത്രിയ്ക്ക് Centre for excellence rare disease അംഗീകാരം
2022 ലഭിച്ചു.

കുട്ടികളുടെ നിയോനാറ്റോളജി വിഭാഗം വിപുലീകരിച്ചു.

കുട്ടികളുടെ ഗ്യാസ്ട്രോഎന്ററോളജി വിഭാഗം ആരംഭിച്ചു.

ഗൈനക്ക് വിഭാഗത്തില്‍ സ്ത്രീ സൗഹൃദം ലക്ഷ്യമിട്ട് ഗര്‍ഭിണികള്‍ക്കും
രോഗികള്‍ക്കുമായി ആധുനിക സൗകര്യങ്ങളോടുകൂടി പണികഴിപ്പിച്ച ഒ.പി
കെട്ടിടത്തിന്റെ ഫിനിഷിംഗ് ജോലികള്‍ക്കായി 12.38 കോടി രൂപയുടെ
ഭരണാനുമതി ലഭ്യമാക്കുകയും പ്രവര്‍ത്തി ആരംഭിക്കുന്നതിനുള്ള നടപടികള്‍
സ്വീകരിക്കുകയും ചെയ്തിട്ടുണ്ട്.

പീഡിയാട്രിക് വിഭാഗത്തിനായി HFO വെന്റിലേറ്റര്‍ 21,36,960/- രൂപ
ഉപയോഗിച്ച് സജ്ജമാക്കി.

പ്രോസ്റ്റേറ്റ് ഗ്രന്ഥിയുടെ ചികിത്സയ്ക്കും കിഡ്നി സ്റ്റോണ്‍ ചികിത്സയ്ക്കും

ഉപയോഗിക്കുന്ന ലേസര്‍ വിത്ത 60w ആന്റ് ഓള്‍ ആക്സസറീസ് എന്ന
ഉപകരണം 48,16,000/- രൂപ ഉപയോഗിച്ച് സ്ഥാപിച്ചു.

കരള്‍മാറ്റ ശസ്ത്രക്രിയ വീണ്ടും ആരംഭിച്ച് വിജയകരമായി പൂര്‍ത്തീകരിച്ചു.

പീഡിയാട്രിക് ഗ്യാസ്ട്രോ, ജനറ്റിക്സ് പീഡിയാട്രിക് ജീറിയാട്രിക്സ്, കാർഡിയോ
വാസ്കുലർ തൊറാസിക് സർജറി, ജെറിയാട്രിക്സ്, റുമറ്റോളജി,
ഇന്റര്‍വെന്‍ഷണല്‍ റേഡിയോളജി എന്നീ വിഭാഗങ്ങള്‍ ആരംഭിച്ചു.

തിരുവനന്തപുരം നഴ്സിംഗ് കോളേജില്‍ 100 സീറ്റ് വര്‍ദ്ധിപ്പിച്ചു.

98 ലക്ഷം രൂപ ചിലവില്‍ മെഡിക്കല്‍ കോളേജ് ആശുപത്രിയിലെ വാര്‍ഡ് 7 ഉം
95 ലക്ഷം രൂപ ചിലവില്‍ വാര്‍ഡ് 8 ഉം 2022 മെയ് മാസത്തില്‍ നവീകരിച്ച്
പ്രവര്‍ത്തന സജ്ജമാക്കി.

ക്യാന്‍സര്‍ ചികിത്സയ്ക്കുളള അത്യാധുനിക ഉപകരണമായ ലീനിയര്‍
അക്സിലറേറ്റര്‍ 18 കോടി രൂപ ചെലവില്‍ തിരുവനന്തപുരം മെഡിക്കല്‍
കോളേജില്‍ സ്ഥാപിക്കുകയും 2022 ല്‍ ലൈസന്‍സ് അപ്രൂവല്‍ ലഭ്യമായതിനെ
തുടര്‍ന്ന് പൂര്‍ണ്ണമായും പ്രവര്‍ത്തന സജ്ജമാക്കുകയും ചെയ്തു.

ക്യാന്‍സര്‍ ചികിത്സയ്ക്ക് ഉപയോഗിക്കുന്ന മറ്റൊരു ഉപകരണമായ
ടെലികൊബാള്‍ട്ട് മെഷീന്‍ 3.58 കോടി ചിലവില്‍ സ്ഥാപിക്കുകയും 2021-ല്‍
ലൈസന്‍സ് അപ്രൂവല്‍ ലഭ്യമായതിനെ തുടര്‍ന്ന് പൂര്‍ണ്ണമായും പ്രവര്‍ത്തന

സജ്ജമാക്കുകയും ചെയ്തു.

ഇത് കൂടാതെ ഈ സർക്കാർ അധികാരത്തിൽ വന്ന ശേഷം തിരുവനന്തപുരം
മെഡിക്കൽ കോളേജിലേക്ക് വാങ്ങിയ പ്രധാനപ്പെട്ട ഉപകരണങ്ങളുടെ
വിവരങ്ങൾ ചുവടെ ചേർക്കുന്നു.

ഉപകരണത്തിന്റെ പേര് ഡിപ്പാർട്ട്മെന്റ് വില

Portable USG Cardiology 25,00,000/-

Refrigerated Centrifuge
Transfusion
Medicine

45,00,000/-

Haemodialysis Machine Nephrology 59,42,000/-

Endobronchial
Ultrasound

Pulmonary
Medicine

10,992,658/-

Introvascular USG Cardiology 70,00,000/-

Anaesthesia Work
Station

OBG 56,00,000/-

Committed Neonatal
Ventilator

Neurology 23,50,000/-

Portable UCG Colar
Doppler Type-C

Paediatric
Nephrology

20,61,300/-

(ബി) എന്തെല്ലാം നൂതന ചികിത്സാ

സംവിധാനങ്ങളാണ് പ്രസ്തുത
കാലയളവില്‍

തിരുവനന്തപുരം മെഡിക്കല്‍
കോളേജില്‍

ഏര്‍പ്പെടുത്തിയിട്ടുള്ളതെന്ന്

വിശദമാക്കാമോ;

(ബി) ആരോഗ്യ സംരക്ഷണം ഉയര്‍ത്തുന്നതിന് തിരുവനന്തപുരം മെഡിക്കല്‍
കോളേജ് ആശുപത്രിയില്‍ 110 കിടക്കകളുള്ള അത്യാധുനിക പോസ്റ്റ്
ഓപ്പറേഷന്‍ വാര്‍ഡുകള്‍ ക്രമീകരിച്ചു. എമര്‍ജന്‍സി മെഡിസിന്‍ വിഭാഗം
രൂപീകരിച്ചു. അടിയന്തിര ചികിത്സാ സംവിധാനങ്ങള്‍ ലോകോത്തര

നിലവാരത്തിലേക്ക് ഉയര്‍ത്തിയിട്ടുണ്ട്. സി.റ്റി.സ്കാന്‍, ക്യാന്‍സര്‍ രോഗികള്‍ക്കു
വേണ്ടിയുള്ള അത്യാധുനിക ചികിത്സാ സംവിധാനമായ ലിനാക് എന്നിവ
സ്ഥാപിച്ചു. ന്യൂറോളജി വിഭാഗത്തില്‍ പക്ഷാഘാത ചികിത്സയ്ക്കായി കാത്ത്

ലാബും, തീവ്രപരിചരണ വിഭാഗവും സജ്ജമാക്കിയിട്ടുണ്ട്. ബേണ്‍സ് ചികിത്സാ

സംവിധാനം, സ്കിന്‍ ബാങ്ക് എന്നിവ വിപുലീകരിച്ചു. 100 കിടക്കകളുള്ള തീവ്ര
പരിചരണ വിഭാഗവും വയോജനങ്ങള്‍ക്കു വേണ്ടി 30 ബെഡോട്ടുകൂടി
ജീറിയാട്രിക്സ് വാര്‍ഡും, മള്‍ട്ടി സ്പെഷ്യാലിറ്റി ബ്ലോക്കില്‍ സജ്ജീകരിച്ചു.
ലാബുകളിലെല്ലാം കേന്ദ്രീകൃത സംവിധാനം വ്യാപകമാക്കിയിട്ടുണ്ട്. കൂടാതെ
ആശുപത്രികള്‍ ജനസൗഹൃദമാക്കുന്നതിന്റെ ഭാഗമായി ഇ-ഹെല്‍ത്ത്

സംവിധാനവും കൂടുതല്‍ കാര്യക്ഷമമായി നടപ്പിലാക്കിയിട്ടുണ്ട്.

റോഡപകടങ്ങള്‍, മറ്റപകടങ്ങള്‍ ഉണ്ടായി വരുന്ന രോഗികള്‍ക്ക് സര്‍ജറി
വിഭാഗം, ഓര്‍ത്തോ വിഭാഗം, ഇ.എന്‍.റ്റി വിഭാഗം, മാക്സിലോഫേഷ്യല്‍ വിഭാഗം
സേവനങ്ങള്‍ ലഭ്യമാക്കുന്നതരത്തില്‍ എമര്‍ജന്‍സി വിഭാഗം വിപുലീകരിച്ച്
ക്രമീകരിച്ചിട്ടുണ്ട്. രോഗീ പരിചരണത്തിന്റെ വിവിധ തലങ്ങളില്‍ ഗുണനിലവാരം
മെച്ചപ്പെടുത്തുന്നതിനു വേണ്ടിയുള്ള നടപടികള്‍ നടപ്പിലാക്കിക്കഴിഞ്ഞു.

1. എസ്.എ.റ്റി ആശുപത്രിയില്‍ പീഡിയാട്രിക് ഗ്യാസ്ട്രോ എന്റോസ്ക്കോപ്പി യൂണിറ്റ്
ആരംഭിക്കാനുള്ള പ്രവര്‍ത്തനം അവസാന ഘട്ടത്തിലാണ്.

2. എന്‍.എച്ച്.എം-ന്റെ ഭാഗമായി MNCU (Mother and new Born Care
Unit)ന്റെ പ്രവര്‍ത്തങ്ങള്‍ പുരോഗമിക്കുന്നു.

3. എന്‍.എച്ച്.എം-ന്റെ ഭാഗമായി CLMC (Comprehensive Lactation
Management Centre) ആരംഭിക്കാനുള്ള പ്രവര്‍ത്തനങ്ങള്‍ പുരോഗമിക്കുന്നു.

(സി)

സാധാരണ ഒ.പി.യിലും
സൂപ്പർ സ്പെഷ്യാലിറ്റി
ഒ.പി.യിലും ദിവസവും
എത്തുന്ന രോഗികളുടെ
ശരാശരി എണ്ണം
എത്രയാണെന്ന്

വിശദമാക്കാമോ;

(സി)

തിരുവനന്തപുരം മെഡിക്കല്‍ കോളേജ് ആശുപത്രിയിലെ ഒ.പി
വിഭാഗത്തില്‍ പ്രതിദിനം ശരാശരി 3000 രോഗികളും സൂപ്പര്‍
സ്പെഷ്യാലിറ്റി ഒ.പി-ല്‍ പ്രതിദിനം ശരാശരി 1447 രോഗികളും
ചികിത്സ തേടുന്നതിനായി എത്തുന്നുണ്ട്.

എസ്.എ.റ്റി ആശുപത്രിയില്‍ 650 സാധാരണ ഒ.പി-യും
പീഡിയാട്രിക് നെഫ്രോളജി, കാര്‍ഡിയോളജി,
ഗ്യാസ്ട്രോഎന്ററോളജി, ജനറ്റിക്സ് & റെയര്‍ ഡിസീസസ്,
പീഡിയാട്രിക് സര്‍ജറി, റീപ്രോഡക്ടീവ് മെഡിസിന്‍
വിഭാഗങ്ങളിലായി 300 ഓളം ഒ.പി രോഗികളെ ശുശ്രൂഷിച്ചുവരുന്നു.

പാങ്ങപ്പാറ ഹെല്‍ത്ത് സെന്ററില്‍ സാധാരണ ഒ.പി-ല്‍ 480 ഓളം
രോഗികള്‍ പ്രിതിദിനം എത്തുന്നുണ്ട്.

വക്കം റൂറല്‍ ഹെല്‍ത്ത് സെന്ററില്‍ സാധാരണ ഒ.പി-ല്‍ 250 ഓളം
രോഗികള്‍ പ്രതിദിനം എത്തുന്നുണ്ട്.

(ഡി)

ദരിദ്രവിഭാഗങ്ങള്‍ക്ക് സൗജന്യ
ചികിത്സ ഉറപ്പാക്കാന്‍
എന്തെല്ലാം

സംവിധാനങ്ങളാണ്

സര്‍ക്കാര്‍ മെഡിക്കല്‍
കോളേജുകളില്‍

ഏര്‍പ്പെടുത്തിയിട്ടുള്ളതെന്ന്

അറിയിക്കാമോ?

(ഡി) മെഡിക്കല്‍ കോളേജുകളില്‍ ചികിത്സയ്ക്കെത്തുന്ന ദരിദ്ര വിഭാഗത്തിലുള്ള (മഞ്ഞ
റേഷന്‍ കാര്‍ഡ്) രോഗികള്‍ക്ക് സി.റ്റി, എം.ആര്‍.ഐ. അള്‍ട്രാസൗണ്ട്,
എന്‍ഡോസ്ക്കോപ്പി മുതലായ സ്കാനുകള്‍ സൗജന്യമായി നല്‍കി വരുന്നു. രക്ത
പരിശോധന ആവശ്യമായിട്ടുള്ളവര്‍ക്ക് (മഞ്ഞ പിങ്ക് റേഷന്‍ കാര്‍ഡ്) യൂസര്‍
ഫീസ് സര്‍ക്കാര്‍ ലാബുകളില്‍ ഈടാക്കാറില്ല. കൂടാതെ കൂട്ടിരിപ്പുകാര്‍ ഇല്ലാത്ത
രോഗികള്‍, ഡോക്ടര്‍മാര്‍ ശുപാര്‍ശ ചെയ്യുന്ന നിര്‍ദ്ധനരായ രോഗികള്‍,
ഗവണ്‍മെന്റ് കെയര്‍ ഹോമില്‍ നിന്നുള്ള രോഗികള്‍ (ശിക്ഷിക്കപ്പെട്ടവര്‍ ഒഴികെ)
എന്നിവര്‍ക്കെല്ലാം സൗജന്യമായി ചികിത്സ നല്‍കി വരുന്നു. കാരുണ്യ
ആരോഗ്യ സുരക്ഷാ പദ്ധതി, ആരോഗ്യ കിരണം, കാരുണ്യ ബെനവലന്റ് ഫണ്ട്,
രാഷ്ട്രീയ ബാല്‍ സുരക്ഷാ കാര്യക്രം, താലോലം, ക്യാന്‍സര്‍ സുരക്ഷാ, സുകൃതം,
ജനനി ശിശു സുരക്ഷാ കാര്യക്രം, ഹൃദ്യം മുതലായ ചികിത്സാ പദ്ധതികള്‍
മുഖേനയും ദരിദ്ര വിഭാഗങ്ങളില്‍പ്പെട്ടവര്‍ക്ക് സൗജന്യ ചികിത്സ നല്‍കി വരുന്നു.
കാഷ്വാലിറ്റിയില്‍ എത്തുന്ന ദരിദ്ര വിഭാഗത്തില്‍പ്പെട്ട രോഗികള്‍ക്ക് (മഞ്ഞ
റേഷന്‍ കാര്‍ഡ്) പൂര്‍ണ്ണമായും സൗജന്യ ചികിത്സ നല്‍കി വരുന്നു. പട്ടിക വര്‍ഗ്ഗ
വിഭാഗത്തില്‍പ്പെട്ട എല്ലാവര്‍ക്കും സൗജന്യ ചികിത്സ നല്‍കുന്ന പദ്ധതി
നടപ്പിലാക്കിയിട്ടുണ്ട്.

സെക്ഷൻ ഓഫീസർ

